
ᐊᐅᓚᑦᑎᔨᐅᓪᓗᑎᒃ ᑲᑎᒪᔨᓄᑦ ᐲᖅᑎᑕᐅᓂᖏᓐᓄᑦ ᐱᖁᔭᖅ 
(ᐊᖏᕈᑕᐅᔪᖅ ᔫᓂ 03, 1999) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
ᑐᑭᓕᐅᖅᑕᐅᓯᒪᓂᖓ 
1. ᑕᕝᕙᓂ ᐱᖁᔭᕐᒥᑦ,  
 
“ᐊᐅᓚᑦᓯᔨᐅᓪᓗᑎᒃ ᑲᑎᒪᔩᑦ” ᑐᑭᖃᖅᐳᖅ ᐊᐅᓚᑦᓯᔨᐅᓪᓗᑎᒃ ᑲᑎᒪᔩᑦ ᑐᑭᓕᐅᖅᓯᒪᓂᖓ 
ᓇᓗᓇᐃᔭᖅᑕᐅᓯᒪᓪᓗᓂ ᑕᕝᕙᓂ ᐋᓐᓂᐊᕐᕕᖕᒧᑦ ᓇᓪᓕᐅᒃᑯᒫᖃᕈᑏᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᔨᑦᑎᕋᐅᑏᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ, 
 
ᐊᐅᓚᑦᑎᐅᓪᓗᑎᒃ ᑲᑎᒪᔨᖏᑦ ᐲᖅᑕᐅᓂᖏᑦ 
2. ᐄᐳᕈ 1, 2000-ᒥ, ᑕᒪᐃᑕ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᐲᖅᑕᐅᔪᑦ. 
 
ᐊᐅᓚᑦᑎᔨᐅᓚᐅᑲᖕᓂᐊᖅᑐᖅ 
3. (1) ᓯᕗᓂᐊᒍᑦ ᐄᐳᕈ 1, 2000-ᒥ, ᒥᓂᔅᑕ ᐱᔪᒪᒍᓂ ᐃᒪᐃᒍᓐᓇᖅᑐᖅ, ᐊᖏᖅᑕᐅᓗᓂ 
ᒥᓂᔅᑕᐃᑦ ᑲᑎᒪᔨᖏᓐᓄᑦ, ᑎᒃᑯᐊᖅᑎᑦᑎᔪᓐᓇᖅᐳᖅ ᐊᐅᓚᑦᑎᔨᐅᓚᐅᑲᖕᓂᐊᖅᑐᒥᒃ ᑖᒃᑯᓄᖓ 
ᑲᑎᒪᔨᓄᑦ ᐱᑕᖃᕈᓐᓃᖅᑎᑕᐅᓚᐅᓐᖏᑎᓪᓗᒋᑦ ᓱᓕ, ᐱᔾᔪᑎᒋᓪᓗᒍ ᑕᒪᓐᓇ 
ᐲᖅᑕᐅᕙᓪᓕᐊᓂᕆᔭᖓᓄᑦ ᐋᖅᑭᐅᒪᔾᔪᑕᐅᑦᑎᐊᖁᓪᓗᒍ.  
 
ᐱᒃᓴᖅᑐᓃᑦ ᐊᒻᒪᓗ ᓱᓕᕆᐊᒃᓴᐃᑦ 
 (2) ᐊᐅᓚᑦᑎᔨᐅᓚᐅᑲᖕᓂᐊᖅᑐᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 
ᐃᒪᐃᒍᓐᓇᖅᑐᖅ ᐱᔪᒪᒍᓂ ᐊᑐᕐᓗᓂ ᑲᑎᒪᔩᑦ ᐱᒃᓴᖅᑐᓂᖓᓐᓂᒃ ᐊᒻᒪᓗ ᓱᓕᕆᐊᒃᓴᖏᓐᓂᒃ 
ᐊᑐᕐᓗᓂ ᐊᒻᒪᓗ ᐃᒪᐃᒍᓐᓇᕆᓪᓗᓂ ᑲᑎᒪᔨᓂᒃ ᑕᒪᐃᓐᓂᒃ ᐃᓚᖏᓐᓂᒡᓘᓐᓃᑦ 
ᐱᒃᓴᖅᑐᓂᖏᓐᓂᒃ ᐊᑐᖅᑎᑦᑎᓗᓂ ᐅᕝᕙᓘᓐᓃᑦ ᓴᓕᕆᐊᒃᓴᖏᓐᓂᒃ ᐊᑐᖅᑎᑦᑎᓗᓂ 
ᐊᐅᓚᑕᐅᓂᖃᕐᓗᓂ ᐊᐅᓚᑦᑎᔨᐅᑲᐃᓐᓇᖅᑐᒧᑦ. 
 
ᑲᒪᒋᔭᒃᓴᖃᖅᑎᑕᐅᓂᐊᖅᑐᖅ ᐊᐅᓚᑦᑎᔨᐅᓚᐅᑲᖕᓂᐊᖅᑐᖅ 
 (3) ᐊᐅᓚᑦᑎᔨᐅᓚᐅᑲᖕᓂᐊᖅᑐᖅ ᑲᒪᒋᔭᒃᓴᖃᖅᑎᑕᐅᓂᐊᓐᖏᑦᑐᖅ ᐊᓯᐅᔨᔭᐅᔪᓂᒃ 
ᐅᕝᕙᓘᓐᓃᑦ ᓱᕋᒃᑕᐅᔪᓂᒃ ᓱᓕᕆᓂᖓᓄᑦ ᓱᓕᕆᓐᖏᓐᓂᖓᓄᓪᓘᓐᓃᑦ ᐃᓱᒪᑦᑎᐊᕋᓱᒋᓪᓗᓂ 
ᐱᒃᓴᖅᑐᓂᕐᒥᓂᒃ ᐊᑐᕐᓗᓂ ᓱᓕᕆᐊᖃᕐᓂᖅᐸᑦ ᓴᓇᔭᒃᓴᒥᓂᒃ. 
 
ᑭᒡᓕᖃᖅᑎᑕᐅᓂᖏᑦ ᑲᑎᒪᔩᑦ ᓂᕆᐅᒡᕕᒋᔭᐅᔪᓐᓇᕐᓂᖏᑦ 
4. ᑭᓯᐊᓂ ᒥᓂᔅᑕᒧᑦ ᐊᖏᖅᑕᐅᒍᓂ, ᐊᐅᓚᑦᑎᔨᐅᓪᓗᑎᒃ ᑲᑎᒪᔩᑦ ᓂᕆᐅᒡᕕᐅᒍᑎᒃᓴᒥᒃ 
ᓴᓇᒋᐊᖃᓐᖏᑦᑐᑦ ᐅᖓᑖᓅᓚᖓᔪᒥᒃ, ᐅᕝᕙᓗᓐᓃᑦ ᐅᖓᑖᓅᑐᐃᓐᓇᕆᐊᖃᖅᑐᒥᒃ, ᐅᖓᑖᓄᑦ 
ᒫᔾᔨ 31, 2000. 


